
OS CEMPÉS

Din que con eles, chegou a festa, unha festa que mantén vivo o espíritu da esmorga sen renunciar por elo, a rendir pleitesía á sensibilidade.

E levan razón, porque ninguén ata agora soubo conxugar dun modo tan maxistral, forza con emotividade, pasado con presente, lenda con vangarda...

Os Cempés convertíronse, por excelencia, nos mestres do disfraz, arroupando baixo o manto da tradición, os elementos máis reivindicativos do noso tempo, proclamando unha fusión necesaria entre o obvio e o incerto e erixíndose como a mellor mostra da reciclaxe evidente da música de raíz.

A súa sinxeleza empurrounos a deixar atrás prexuicios que farían imposible unha concepción tan explosiva, a naturalidade ábrese paso entre ritmos ancestrais e sucesións actuais, como se o instinto latente durante estes dez anos, non atopase límite algún para tomar forma.

Unha forte personalidade, grande dose de valentía e unha conciencia aberta son os factores que determinan ese fío conductor que nos leva dende ¡¡Opa iii!!, o seu primeiro traballo, ata este novedoso “ Moe a Moa”, dous envolventes directos que mostran unha evolución sen oportunismos, onde Os Cempés souberon reter o mellor de sí mesmos e contaxiarse, sen medo, de todo aquelo que fixera relucir, todavía máis, un traballo realmente brillante.

OS ONCE ANOS

¡Estamos de celebración! O grupo ferrolán máis divertido cumple once anos de existencia e cós “Cempés” no chan, fan un repaso a todo este tempo de bos concertos e troula sen medida. 

Fagamos un breve resumo: Un  curriculum envidiable que os levou os principais festivais de Galicia, España, Francia, Portugal e Noruega

Catro C.D.‘s no mercado: ¡¡ Opa iii !! (Boa 1995), Capitán Re (Boa  1997), Circo Montecuruto (Boa 2000), que se convertiu na súa aposta máis forte, onde colaboraron vinte músicos invitados do mellor do folk do país e na posta en escena dun gran espectáculo músico-circense do mesmo nome, participaron máis de 15 artistas de diferentes disciplinas, música, malabares, clowns, audiovisuais, deseño gráfico e títeres.

O seu último, Moe a Moa (Nakra 2004), foi fiel ós obxectivos que os levaron a ser un dos grupos con máis personalidade da actual escena folk de Galicia, algo tan sinxelo ou complexo según se mire, como facer bailar i emocionar ó público coa súa música.

E despois de todo esto, entre que mergullan e coquetean coas cancións que formarán parte do seu sexto álbum, elaboran a pócima secreta do éxito e lle dan forma de recopilatorio: Os once anos, é un disco que nace para dar resposta a unha demanda doblemente emerxente: a interna, de coronar tantos anos de música cós temas que máis lles identifican. A externa, o seu inestimable público, que pide a gritos exemplares dos seus primeiros traballos, difíciles de conseguir no mercado.

Cun feixe de pezas entrañables, algunha que outra novidade sorpresiva, e varios anticipos do seu inminente cd, achegaranse a nós por tódala xeografía galega.

Os once anos, nace e se reproduce nos concertos dos Cempés, que será o único punto de venda (ou compra, según se mire) deste raro exemplar que ven ensamblado co selo inconfundible da festa de Os Cempés.

